
	1. Ֆինանսների նախարարություն
	07.06.2021թ.
N 01/8-4/8923

	1. «Ընկերությունների կողմից վճարվող բնապահպանական հարկի նպատակային օգտագործման մասին» Հայաստանի Հանրապետության օրենքով սահմանված այլ ընկերությունների ընտրության չափորոշիչները սահմանելու մասին» ՀՀ կառավարության որոշման նախագծի հավելվածի 4 րդ կետով նախատեսվող բնապահպանական հարկի հանրագումարի՝ 1.0 մլն դրամ սահմանելու հիմքերի վերաբերյալ պարզաբանումների կապակցությամբ ՀՀ ֆինանսների նախարարությունն իր դիրքորոշումը հայտնել է ՀՀ շրջակա միջավայրի նախարարությանը 24.04.2021թ. N 01/8-4/6028-2021 գրությամբ: Մասնավորապես.
Առաջարկվել է զերծ մնալ առաջիկա տարիների ՀՀ պետական բյուջեներում ընթացիկ պարտավորություններ առաջացնող կարգավորումների նախատեսումից, վերանայել 1.0 մլն դրամի չափորոշիչը և առաջարկել այնպիսի ցուցանիշ, որը ՀՀ պետական բյուջեի վրա հավելյալ ծախս չի առաջացնի։
Միաժամանակ առաջարկվել է, հետագա տարիներին, վերը նշված ընկերությունների գործունեության արդյունքում՝ ելնելով անհրաժեշտությունից վերանայել այդ ցուցանիշը և ՀՀ կառավարություն ներկայացնել համապատասխան առաջարկություն։
	Ընդունվել է
Ներկայացված առաջարկի հիման վրա լրամշակվել է նախագիծը, և նախատեսվել են բնապահպանական հարկի հանրագումարի տարբերակված չափորոշիչներ առաջիկա երկու տարվա և հետագա տարիների համար։

